
 CONCELLO DE VIGO
Secretaría de Goberno Local

Dª.  PATRICIA RODRÍGUEZ CALVIÑO, CONCELLEIRA-SECRETARIA DA XUNTA DE
GOBERNO LOCAL DO CONCELLO DE VIGO

C E R T I F I C O:  Que a Xunta de Goberno Local, na  sesión ordinaria do 18 de
outubro de 2024, adoptou o seguinte acordo:

2.- EXPEDIENTE DE CONTRATACIÓN,  MEDIANTE UN ACORDO MARCO,  DOS
SERVIZOS DE PROCURADORÍA DOS TRIBUNAIS PARA O CONCELLO DE VIGO.
EXPTE. 17501/111.
Visto  o  informe  xurídico  do  09/10/2024   e  o  informe  de  fiscalización  do  10/10/2024,
sométese a aprobación o informe-proposta de data 07/10/2024, asinado pola técnica de
Xestión, o letrado especialista en orde social, civil, contenciosa e mercantil, a letrada-xefa
de Asesoramento, a titular da Asesoría Xurídica e conformado pola concelleira da Área de
Goberno e polo concelleiro da Área de Goberno de Orzamentos e Facenda, que di o
seguinte:

Antecedentes

No  expediente  que  se  tramitou  ata  o  de  agora  figuran  incorporados  os  seguintes
documentos que se relacionan:

1. Informe de necesidade e idoneidade do contrato e proposta de orde de inicio do
expediente asinada polo letrado especialista na Orde social, civil, contenciosa e mercantil
e  a  titular  da  Asesoría  Xurídica  o  18  de  xullo  do  2024;  e  resolución  de  inicio  do
expediente asinada pola concelleira da Área de Xestión Municipal na mesma data, por
delegación da Xunta de Goberno Local.

2.  Memoria  económica  do  contrato  asinada  o  23  de  xullo  do  2024  pola  técnica  de
xestión, o letrado especialista e a xefa de asesoramento, e conformada pola concelleira
da  Área  de  Xestión  Municipal  na  mesma data;  e  Documento  contable  asinado  pola
Dirección Superior Contable e de Orzamentación en data 25 de xullo do 2024.

3.  Prego  de  prescricións  técnicas  do  20  de  setembro  do  2024 asinado polo  letrado
especialista  e  pola  xefa  de  asesoramento;  e  declaración  dos  redactores  sobre  a
neutralidade do prego.

4.  Memoria Xustificativa do contrato asinada o 2 de outubro do 2024 pola técnica de
xestión, o letrado especialista e a xefa de asesoramento, e conformada pola concelleira
da Área de Xestión Municipal na mesma data.

5. Informe da técnica de administración xeral e a xefa de Área de Contratación do 24 de
setembro  do  2024  por  medio  do  cal  se  informa  de  que  figuran  incorporados  os
documentos esixidos para a súa tramitación.

6. Prego de cláusulas administrativas particulares do Acordo marco para a contratación
dos servizos de procuradoría dos tribunais, asinado pola técnica de administración xeral
e a xefa de Área de Contratación o 2 de outubro do 2024.

Fundamentos de dereito

Primeiro.- O expediente de contratación, de acordo co disposto no artigo 116.1
da LCSP, iniciarase polo órgano de contratación.

Nos municipios de gran poboación a que se refire o art. 121 da Lei 7/1985, de 2 de abril,
reguladora das Bases do Réxime Local, a propia Disposición Adicional 2ª da Lei 9/2017, de
8 de novembro, de Contratos do Sector Público (LCSP) sinala no seu apartado 4º que o
órgano  de  contratación  será  a  Xunta  de  Goberno  Local.  No  Concello  de  Vigo  esta
competencia de iniciación dos expedientes de contratación está delegada por  Acordo da
Xunta  do  Goberno  local  do  22  de  xuño  do  2023  e  posteriores  modificacións,  nos
concelleiros  da  Área  (BOPPO núm.  134  de  10  de  xullo  do  2024,  última  modificación
vixente).

Segundo.- No expediente  consta,  tal  e  como prevé  o  artigo  116 da  LCSP,  o
informe  de  necesidade  e  idoneidade  do  contrato,  a  memoria  xustificativa  co  contido
previsto no apartado 4 deste artigo 116 LCSP, o prego de prescricións técnicas e o prego
de cláusulas administrativas particulares, tal e como se relaciona nos antecedentes deste
informe.

Terceiro.- Acordo  marco.  O  procedemento  elixido  para  a  contratación  é  o
Acordo  marco,  tramitación  anticipada.  Os  elementos  básicos  do  contrato,  tal  e  como
figuran recollidos e desenvolvidos nos documentos que forman parte deste expediente son
os seguintes:

O seu obxecto o constitúe a conclusión dun acordo marco do que deriven contratos de
servizos  para  a  contratación  dos  servizos  propios  da  profesión  de  Procurador/a  dos
Tribunais, nos termos nos que se regula esta actividade profesional. Fíxanse tres lotes,
para o ámbito territorial propio das instancias xurisdicionais nas que o Concello de Vigo (e
resto  de  entidades  de  dereito  público  defendidas  por  este)  adoita  figurar  como
demandante,  demandado  ou  en  posicións  procesuais  equivalentes  (interesado,
codemandado, etc.).

Con un prazo de 2 anos este Acordo marco; sen prexuízo de que os contratos de servizos
derivados  excedan  da  duración  deste,  supeditado  á  duración  do  proceso  xudicial.  E
prevese a posibilidade de 2 prórrogas dun ano de duración cada unha.

O valor máximo estimado é de 283.702,56 €, con imputación á partida 9200 2260400
(“Gastos  xudiciais  e  notariais”).  O  valor  estimado  ten  carácter  orientativo  e  non
vinculante. 

Cuarto.- Contratos  derivados. A  adxudicación  dos  contratos  de  servizos
derivados  deste  acordo  marco  (isto  é,  a  designación  do/a  procurador/a  no  concreto
procedemento xudicial) efectuarase directamente, sen necesidade de convocar ás partes a
unha  nova  licitación,  a  cada  un  dos  procuradores/as  seleccionados  para  cada  lote

 CONCELLO DE VIGO
Secretaría de Goberno Local

seguindo  unha  quenda  rotatoria  que  se  establecerá  de  conformidade  coa  orde  de
clasificación de cada lote -de maior  a menor puntuación- das proposicións,  obtida no
procedemento de licitación do acordo marco.

Corresponderá ao/á concelleiro/a da Área de Xestión Municipal a adxudicación dos citados
contratos  derivados,  previa  proposta  da  Asesoría  Xurídica  como  unidade  xestora  do
contrato.

Quinto.- Poder para preitos. O antecedente inmediato -e aínda actual- deste
tipo de servizos a contratar, provén da regulación recollida no Código Civil. Pola súa vez, a
lexislación  procesual,  aplicable  a  cada  Orde  xurisdicional,  esixe  un  apoderamento  do
demandante/demandado/codemandado  en  favor  do  Procurador/a;  os  coñecidos  como
“poderes xerais para preitos”.

Neste caso, non só por tratarse dunha esixencia legal, senón porque a experiencia así o
aconsella, e evita incidencias que repercutan na correcta defensa desta administración
municipal,  resulta preciso, unha vez concluído o procedemento de licitación do acordo
marco, designar a un Notario que recolla nun documento de apoderamento o mesmo, en
favor dos licitadores seleccionados a través deste procedemento, de xeito que se poida
acompañar ese documento con carácter xeral nos procesos.

Para  a  determinación  dos  honorarios  notariais  do  poder  para  preitos  e  das  copias
correspondentes resultan de aplicación as regras contidas no arancel notarial aprobado
polo Real Decreto 1426/1989, de 17 de novembro (Anexo I.Número1.Apartado b, Anexo I.
Número 4, Anexo I.Número 7...).  No anterior acordo marco, estes gastos derivados de
notaría  supuxeron  230,84  euros  (importe  íntegro),  non  obstante  dado  que  a
determinación do importe dalgún dos conceptos a minutar depende do número de folios
non pode precisarse o importe concreto que suporá este gasto. Polo que, estímase un
importe orientativo máximo de gastos notariais de 300 euros.

Sexto.- Resulta  competente  para  resolver  este  expediente  nesta  fase  de
aprobación do mesmo a Xunta de Goberno Local do Concello de Vigo como órgano de
contratación  desta  Administración  Pública,  segundo  dispón  a  Disposición  Adicional
segunda (punto 4º) da LCSP 9/2017. Canto á motivación da resolución que aproba o
expediente, a constancia da documentación acreditativa da necesidade e axuste a dereito
da  contratación  abonda  para  cumprilo  (STS  14/9/2012  e  SSTC  146/1990,  sobre
motivación por remisión).

De xeito que atendendo ao anteriormente exposto, e previo informe xurídico e da
Intervención  Xeral,  proponse  á  Xunta  de  Goberno  Local,  a  adopción  do  seguinte
Acordo:

Primeiro.- Aprobar  o  expediente  de  contratación  numerado  como  17501/111,  de
contratación dos servizos de procuradoría dos tribunais por medio dun Acordo Marco, coas
características definidas no Prego de prescricións técnicas do 20 de setembro do 2024
redactado pola Asesoría Xurídica e no Prego de cláusulas administrativas particulares do 2

de  outubro  do  2024  redactado  polo  Servizo  de  Contratación,  que  se  inclúen  neste
expediente.

Segundo.- Aprobar o gasto máximo por importe de 141.851,28 € para a contratación
dos servizos de procuradoría dos tribunais por medio dun Acordo Marco, con cargo á
partida orzamentaria 9200 2260400 (“Gastos xudiciais e notariais”), de conformidade coa
seguinte distribución:

 Importe sen IVE
Importe primeiro ano do contrato 2025 70.925,64 €
Importe segundo ano do contrato 2026 70.925,64 €

Os importes anteriores incrementaranse co importe correspondente ao tipo impositivo do
IVE, sendo na actualidade do 21%.

Ao  tratarse  dunha  tramitación  anticipada  de  gasto  e  un  gasto  plurianual,  queda
subordinada á existencia de crédito que para cada exercicio se consignen nos respectivos
orzamentos ao abeiro do establecido no artigo 117.2 da Lei 9/2017, de 8 de novembro, de
Contratos do Sector Público e no artigo 174 do Real Decreto Lexislativo 2/2004, de 5 de
marzo, polo que se aproba o texto refundido da Lei Reguladora das Facendas Locais.

E aprobar tamén o gasto máximo por importe de 300 €, para atender os gastos notariais
relativos ao documento de apoderamento en favor dos licitadores seleccionados a través
deste procedemento, con cargo á mesma partida orzamentaria 9200 2260400 (“Gastos
xudiciais e notariais”).

Terceiro.- Abrir  o procedemento  de  contratación  segundo  os  trámites  recollidos  na
normativa actualmente en vigor.

ACORDO
A Xunta de Goberno local aproba a proposta contida no precedente informe.

E para que así  conste e produza os seus efectos,  emito a presente certificación coa
salvedade  do  artigo  206  do  Regulamento  de  organización,  funcionamento  e  réxime
xurídico das entidades locais, de orde do Excmo. Alcalde, en Vigo na data da sinatura
dixital.

SGF/me.

V. e  Pr.
O ALCALDE
Abel Caballero ÁlvarezA

